2021 жылдың 21 сәуіріндегі Парламент Мәжілісінде болатын 2021 жылға арналған республикалық бюджетті нақтылау туралы 
Заң жобасының таныстырылымына 
Қаржы министрі Е.К. Жамаубаевтыңбаяндама жобасы

Құрметті Марат Әпсеметұлы!

Құрметті депутаттар!

Сіздердің қарауларыңызға 2021 жылға арналған республикалық бюджетті нақтылау туралы Заң жобасы ұсынылып отыр.

2-слайд

Заң жобасы «NurOtan» партиясының сайлауалды бағдарламасына, Мемлекет басшысы белгілеген бірқатар міндеттерді шешуге, сондай-ақ коронавирустық инфекциямен күресті жалғастыруға бағытталған.

3-слайд
Түзетілген макроэкономикалық болжам негізінде 
2021 жылға арналған республикалық бюджеттің параметрлері нақтыланды.

Кірістер (трансферттерді есепке алмағанда) 279 млрд. теңгеге ұлғайтылып, 7,2 трлн. теңгені құрады.

Кірістердің өсуі 438 млрд. теңге сомасында келесі факторалар есебінен қалыптасты:
- макроэкономикалық көрсеткіштердің өзгеруі есебінен қосымша 145 млрд. теңге тартылатын болады (номиналды өсу қарқыны ЖІӨ 101,6%-ке, тау-кен өнеркәсібінің ЖҚҚ 145,8%-ке, экспорт – 126,2%-ке және импорт-102,0%-ке, теңге бағамының АҚШ долларына 420 теңгеден 425 теңгеге дейін өзгеруі);
- мұнай бағасының өсуі есебінен бюджетке қосымша 
263 млрд. теңге түседі;

- әкімшілік айыппұлдар мен басқа да факторлар есебінен біз 30 млрд.теңге түсімді болжап отырмыз.

Мұнай емес секторда жалпы қосылған құн салығының өсу қарқынының төмендеуі және қосылған құн салығын қайтару сомасының ұлғаюы есебінен кірістердің төмендеуі 159 млрд. теңгеге (мұнай емес сектордың ЖҚҚ өсу қарқынының 2,1% - ға төмендеуі) болжанып отыр.
Өткен және ағымдағы жылдарда шағын және орта бизнес пен экономикалық қызметтің басқа да қатысушыларын қолдау шаралары қабылданды, бұл кірістер бойынша жағдайды сипаттайды.

4-слайд
Экономикалық өсуді, «Nur Otan» партиясының сайлауалды бағдарламасында қамтылған азаматтардың әл-ауқатының өсуін ынталандыру мақсатында 850 млрд. теңге сомасында Ұлттық қордан трансферт тарту ұсынылады.

Бұл ретте орта мерзімді кезеңде қолайлы экономикалық ахуал кезінде Ұлттық қор активтерінің өсуін қалпына келтіру жөніндегі міндет тұр.

Сонымен бір мезгілде Қаржы министрлігі тұрақты негізде салық түсімдерінің өсуі есебінен бюджетті тұрақты кіріс көздерімен қамтамасыз ету жұмыстарын жүргізуде.

Бұл жұмыста салықтық және кедендік әкімшілендіруді одан әрі цифрландыруға баса көңіл бөлінеді.

Соңғы 3 жылдың ішінде ғана қабылданған шаралар көлеңкелі экономиканы жалпы ішкі өнімге қатысты 23,6% деңгейіне дейін төмендетуге қол жеткізуге және бюджетке 2 трлн. теңгеден астам қосымша түсімдерді қамтамасыз етуге мүмкіндік берді (2018 жылы – 464 млрд.теңге, 2019 жылы – 916 млрд. теңге, 2020 жылы – 710 млрд. теңге), оның ішінде 2020 жылы – 710 млрд. теңге (2021 жылы жоспар - 560 млрд. теңге).

Бұл бағыттағы жұмыс жалғасатын болады.

Ағымдағы жылы цифрландыруды одан әрі кеңейту, оның ішінде ірі салық төлеушілердің «көлденең мониторингін» жетілдіру, салық салудан жалтарудың трансұлттық схемаларын анықтау үшін Экономикалық ынтымақтастық және даму ұйымымен және халықаралық ұйымдармен мәліметтер алмасу жоспарланып отыр.

Жер қойнауын пайдалану, салық және трансферттік заңнама саласында түзетулер енгізілетін болады.

Жалпы бюджет түсімдері 1,1 трлн. теңгеге ұлғайды және
12,6 трлн. теңге.

Бюджет тапшылығы 149 млрд. теңгеге немесе ЖІӨ-ге 3,5%-ға дейін ұлғайды.

Бюджет тапшылығын қаржыландыру негізінен ішкі нарық қаражаты есебінен жүзеге асырылатын болады.
Бұл тәжірибе сыртқы борыштың үлесін азайтуға мүмкіндік береді, сондай-ақ ішкі инвесторларды жоғары өтімді және сенімді құралдарға қаражат салу мүмкіндігімен қамтамасыз етеді.
Қорландырудың сыртқы нарығы тапшылықты қаржыландырудың қосымша көзі ретінде қаралатын болады.

Тұтастай алғанда, үкіметтік қарыз алу саясаты борыштық шектеулерді сақтау кезінде тапшылықты уақтылы жабуды қамтамасыз етуге негізделген.
Құрметті депутаттар, республикалық бюджет шығыстары 1,3 трлн. теңгеге ұлғая отырып 15,3 трлн. теңге көлемінде жоспарланып отыр.

5-слайд 

Негізгі бағыттарға тоқталайын.
Бірінші. «Nur Otan» партиясының сайлауалды тұғырнамасын іске асыруға қосымша 884 млрд. теңге жоспарланып отыр.

Бұл қаражат мынадай бағыттарға қарастырылған.
6-слайд 
Автомобиль жолдарын дамытуға қосымша 140 млрд. теңге көзделген.
Нәтижесінде жолдарды дамытуға 413 млрд. теңге бағытталатын болады. Бөлінген қаражат 25 мың шақырым жолды біртіндеп салуды және реконструкциялауды қамтамасыз ететін болады.

7-слайд 
Біздің тұрғындардың жартысына жуығы ауылдық жерлерде тұрады.
«Ауыл – ел бесігі» арнайы жобасы ауыл тұрғындарының өмір сүру сапасын арттыруға ықпал етеді. Инфрақұрылымды жаңғыртуды жалғастыру және жаңа жұмыс орындарын ашу үшін қосымша 70,8 млрд. теңге бөлінді.
Бюджетте қарастырылған шығындардың жалпы сомасы 106 млрд. теңгені құрайды.
8-слайд 
Ауыл әлеуетін іске асырудың тағы бір маңызды бағыты -ауыл шаруашылығы болып табылады.
Агроөнеркәсіптік кешенде субсидиялауға қосымша 
31 млрд. теңге көзделген.
Бұл қаражат кредиттер мен лизинг, тұқым шаруашылығы, тыңайтқыштар құны бойынша сыйақы мөлшерлемесін субсидиялауға бағытталған.
Агроөнеркәсіптік кешенді субсидиялауға жұмсалатын шығындардың жалпы сомасы 194 млрд.теңгені құрайды.
9-слайд 
Ағымдағы жылы Жұмыспен қамтудың жол картасын іске асыру жалғасатын болады.
Бұл мақсаттарға біз қосымша 91 млрд. теңге қарастырдық.
Жұмыспен қамтудың жол картасынының іс-шараларын іске асыруға республикалық бюджеттен жалпы 100 млрд. теңгені қарастырылды.
Осы қаражат есебінен 127 инфрақұрылымдық жоба іске асырылатын болады, сондай-ақ шамамен 15 мың жұмыс орнын құра отырып 5 мыңнан астам бизнес жобаға кредит берілетін болады.
Сондай-ақ, облигация есебінен Жұмыспен қамтудың жол картасын іске асыруға 224,6 млрд. теңге сомасында қаражат бағытталатын болады.
Сумен жабдықтау және су бұру жүйелерін салуға және реконструкциялауға бекітілген бюджетте көзделген 133 млрд. теңгеге қосмыша 38 млрд. теңге бөлінді.
Ағымдағы жылы бұл қала халқының 98%-ін және ауыл халқының 92%-ін сапалы ауыз сумен қамтамасыз етуге мүмкіндік береді.
10-слайд
Екінші. Коронавирустық инфекциямен күреске 265 млрд. теңге бағыттау ұсынылады, оның ішінде:

- медицина қызметкерлеріне үстемеақы төлеуге – 70 млрд. теңге;

- тегін медициналық көмектің кепілдік берілген көлемі шеңберінде медициналық қызметтерге ақы төлеуге – 80 млрд. теңге;

- Үкімет резерві ұоғайтуға – 100 млрд. теңге.

2020 жылы республикалық бюджеттен осы мақсаттарға 400 млрд. теңгеден астам қаражат бөлінді (Үкімет резервін қоса алғанда).

11-слайд
Үшінші. Мемлекет басшысының тапсырмаларын қаржыландыруға 154 млрд. теңге көзделген.

Бұл әлеуетті құрылымдар қызметкерлері мен азаматтық қызметшілердің еңбекақысын арттыруға, жан басына шаққандағы қаржыландыруға, халық санағын өткізуге, цифрландыруға арналған шығыстар.

Президенттің бастамаларына арналған резервтің қаражаты көрсетілген іс-шараларды қаржыландыру көзі болып табылады.

Төртінші бағытқа бұрын қабылданған міндеттемелерді қаржыландыруға арналған шығыстар жатқызылды.

Негізінен бұл әскери қызметшілерді тұрғын үймен қамтамасыз ету, қоғамдық тәртіп пен қауіпсіздікті сақтау жөніндегі іс-шараларды іске асыру, үкіметтік борышқа қызмет көрсету шығыстары болып табылады.
* * *

12-слайд 
Егер салалар бойынша қарайтын болсақ, онда шығыстардың барынша ұлғаюы экономиканың нақты секторын қолдауға бағытталған. Бұл 723 млрд. теңге.

Осы бағытты ынталандыру орта мерзімді перспективада елдің дамуына мультипликативтік әсер ететін болады.

13-слайд
Әлеуметтік блоктың шығыстары 374 млрд. теңгеге ұлғайтылды.
14-слайд
Бюджеттің қосымша шығыстары көлемінде өңірлерге трансферттер 539 млрд. теңгені құрайды. Осылайша, өңірлерге арналған шығыстардың жалпы сомасы 2,4 трлн. теңгені құрады.
Заң жобасын дайындау кезінде ағымдағы жылы пайдалануға рұқсат етілген қалдықтарды көшіру бойынша жүргізілген өзгерістер және мемлекеттік басқару құрылымындағы өзгерістер ескерілді.
Ағымдағы жылға арналған республикалық бюджетті нақтылаудың негізгі параметрлері осындай.

Жұмыс топтарының отырыстарында біз енгізілген шешімдер туралы егжей-тегжейлі баяндауға тырысамыз.

Назарларыңызға рақмет!

